
ទទួលអំណាចពី
ព្រះវិ ញ្ញា ណបរិ សុទ្ធ

Decision Time
ដោយ ដេរេក ព្រីនស៍

នៅក្នុងកេរដំណែលនៃសេចក្ដីបង្រៀនទាំ ងបីផ្នែកដែលមានចំណងជើង “ពេល
វេលានៃការសម្រេចចិត្ត” ដោយផ្អែកលើសៀវភៅដែលទើបចេញផ្សាយថ្មី “សត្វ
សាហាវ ឬកូនចៀម” លោកដេរេក ព្រីនស៍ ផ្ដោ តលើសេចក្ដីសន្និដ្ឋា នដ៏ច្បាស់
លាស់ថា៖ វិ ធីតែមួយគត់ដែលយើងអាចទប់ទល់នឹងឥទ្ធិពលរបស់សត្វសាហាវ
(វិ ញ្ញា ណអាទទឹងនឹងព្រះគ្រីស្ទ) គឺត្រូវទទួលយកនិស្ស័យរបស់កូនចៀម គឺជាព្រះ
អម្ចា ស់យេស៊ូវគ្រីស្ទរបស់យើង។ ហើយវិធីតែមួយគត់ដែលយើងអាចទទួលយក
និស្ស័យរបស់កូនចៀមបាន គឺតាមរយៈជំនួយរបស់ព្រះវិ ញ្ញា ណបរិ សុទ្ធ។

យើងត្រូវតែធ្វើការសម្រេចចិត្ត
ខ្ញុំសង្ឃឹមថា អ្នក និងខ្ញុំយល់យ៉ា ងច្បាស់ថា យើងកំពុងស្ថិតនៅកណ្ដា លការប្រយុទ្ធ
រវាងអំណាចខាងវិញ្ញា ណពីរ គឺព្រះវិ ញ្ញា ណនៃកូនចៀម និងវិ ញ្ញា ណរបស់សត្វ
សាហាវ។ នៅថ្ងៃនេះ យើងត្រូវតែសម្រេចចិត្តថា តើអំណាចមួយណានឹងគ្រប់គ្រង
ជីវិ តរបស់យើង។ នៅពេលអាទទឹងនឹងព្រះគ្រីស្ទលេចមក នោះវានឹងយឺតពេល
ហើយក្នុងការផ្លា ស់ប្ដូរចិត្ត។

តើយើងគួរឈានទៅរកអនាគតដោយរបៀបណា? អ្វីដែលយើងត្រូវការ សម្រាប់
ការប្រឈមមុខនៅថ្ងៃខាងមុខ គឺត្រូវ “ទទួលអំណាចពីព្រាប” គឺព្រះវិ ញ្ញា ណបរិ សុទ្ធ

ដែលជ្រើសរើ សសណ្ឋិ ត និងគង់នៅតែលើអ្នកដែលមាននិស្ស័យរបស់កូនចៀមនៃ
ព្រះ គឺព្រះយេស៊ូវគ្រីស្ទ។ ដូច្នេះ តើយើងអាចធ្វើអ្វីខ្លះ ដើម្បីទាក់ទាញ
ព្រះវិ ញ្ញា ណបរិ សុទ្ធ ឲ្យយាងមកសណ្ឋិ ត និងគង់នៅលើយើង? ការឆ្លើយសំណួ រដ៏
សំខាន់បំផុតនេះ គឺជាចំណុ ចសំខាន់នៃវគ្គបញ្ចប់ក្នុងមេរៀន “ពេលវេលាត្រូវ
សម្រេចចិត្ត” នេះ។

តាំ ងពីដើមមក
តើអ្នកធ្លា ប់គិតទេថា ព្រះយេស៊ូវក៏ត្រូវការព្រះវិ ញ្ញា ណបរិ សុទ្ធ ដូចជាយើងដែរ?
ព្រះយេស៊ូវមិនដែលយកកិត្តិយសសម្រាប់ព្រះអង្គផ្ទា ល់ឡើយ ប៉ុន្តែទ្រង់បានចាត់
ទុកថា ព្រះរាជកិច្ចទាំ ងមូលរបស់ទ្រង់ កើតឡើងដោយសារវត្តមាននៃ
ព្រះវិ ញ្ញា ណបរិ សុទ្ធ។ សូមយើងចាប់ផ្ដើមដោយពិនិត្យមើលបទគម្ពីរដ៏ស្រស់ស្អា ត
មួយ ដែលជាការចាប់ផ្ដើមនៃព្រះរាជកិច្ចជាសាធារណៈរបស់ព្រះយេស៊ូវ។ យើងនឹង
ឃើញថា ព្រះវិ ញ្ញា ណបរិ សុទ្ធបានគង់ជាមួយព្រះយេស៊ូវតាំ ងពីដើមមក។

នៅថ្ងៃបន្ទា ប់ លោកយ៉ូហាន [បាទីស្ទ] បានឃើញព្រះ
យេស៊ូវយាងមករកគាត់ ហើយមានប្រសាសន៍ថា៖ “នុ៎ះន៏
កូនចៀមនៃព្រះ ដែលដោះបាបមនុស្សលោក”។ លោកយ៉ូហាន
ក៏ធ្វើបន្ទា ល់ថា “ខ្ញុំបានឃើញព្រះវិ ញ្ញា ណយាងចុះពីលើមេឃ
មានរូ បដូចជាព្រាប មកសណ្ឋិ តលើទ្រង់ ខ្ញុំមិនបានស្គា ល់ទ្រង់
ទេ ប៉ុន្តែព្រះដែលចាត់ឲ្យខ្ញុំមកធ្វើបុណ្យជ្រមុជដោយទឹក ទ្រង់
មានបន្ទូលមកខ្ញុំថា ដែលឯងឃើញព្រះវិ ញ្ញា ណយាងចុះមក
សណ្ឋិ តលើអ្នកណា គឺអ្នកនោះហើយ ដែលធ្វើបុណ្យជ្រមុជ
ដោយព្រះវិ ញ្ញា ណបរិ សុទ្ធ ខ្ញុំបានឃើញមែន ហើយក៏ធ្វើបន្ទា ល់
ពីព្រះអង្គនោះថា ទ្រង់ជាព្រះរាជបុត្រានៃព្រះពិតមែន” លុះ

ការបង្រៀនតាមរយៈសំបុត្រ

ស្អែកឡើងទៀត យ៉ូហានឈរនៅជាមួយនឹងសិស្សគាត់២នាក់
គាត់មើលទៅព្រះយេស៊ូវ ដែលទ្រង់កំពុងតែយាងទៅ ក៏
ពោលថា “នុ៎ះន៏ កូនចៀមនៃព្រះ”។ (យ៉ូហាន 1:29, 32-36)

នៅក្នុងបទគម្ពីរនេះ មាននិមិត្តរូ បនៃសត្វពីរ។ ព្រះយេស៊ូវត្រូវបានតំណាងដោយ
“កូនចៀមនៃព្រះ” ហើយព្រះវិ ញ្ញា ណបរិ សុទ្ធ ត្រូវបានតំណាងដោយ “សត្វព្រាប”
ដែលកំពុងយាងចុះមក ដែលជារូ បភាពដ៏ស្រស់ស្អា តបង្ហា ញអំពីព្រះវិ ញ្ញា ណនៃ
សេចក្ដីពិត។ សូមកត់សម្គា ល់ផងដែរថា ព្រះបានប្រទានការបើកសម្ដែងពីរយ៉ា ង
ដល់យ៉ូហាន៖ សត្វព្រាបនឹងយាងចុះមកលើព្រះយេស៊ូវ ហើយនឹងសណ្ឋិ តនៅលើ
ទ្រង់។ មិនមែនគ្រាន់តែយាងចុះប៉ុណ្ណោះ ទេ ប៉ុន្តែថែមទាំ ងគង់នៅជាប់ជានិច្ចលើ
ទ្រង់ផងដែរ។

តើព្រាបកំពុងស្វែងរកអ្វី?
នៅថ្ងៃនោះ នៅពេលព្រាប (ព្រះវិ ញ្ញា ណបរិ សុទ្ធ) យាងចុះមកលើហ្វូងមនុស្ស តើ
ទ្រង់កំពុងស្វែងរកអ្វី? គឺកូនចៀម។ ហើយសព្វថ្ងៃនេះ តើព្រាបកំពុងស្វែងរកអ្វី?
ទ្រង់កំពុងស្វែងរកនិស្ស័យរបស់កូនចៀម គឺនិស្ស័យរបស់ព្រះយេស៊ូវ។ ប្រសិនបើ
យើងខិតខំបណ្ដុះ និស្ស័យរបស់កូនចៀម នៅក្នុងជីវិ តរបស់យើង នោះព្រះវិ ញ្ញា ណ
បរិ សុទ្ធនឹងរកឃើញយើង យាងមកសណ្ឋិ តលើយើង ហើយគង់នៅជាមួយយើង
ជានិច្ច។

គម្ពីរបង្ហា ញថា និស្ស័យរបស់កូនចៀមមានលក្ខណៈសំខាន់បីយ៉ា ង៖ ភាពបរិ សុទ្ធ
ភាពស្លូតបូត (ការបន្ទា បខ្លួន) និងការលះបង់ គឺជាជីវិ តដែលថ្វា យទាំ ងស្រុ ងដល់
ព្រះ។ នៅពេលព្រះវិ ញ្ញា ណបរិ សុទ្ធរកឃើញអត្តចរិ តទាំ ងនេះ នៅក្នុងមនុស្សណា
ម្នា ក់ នោះទ្រង់ជ្រើសរើ សសណ្ឋិ ត និងគង់នៅជាមួយអ្នកនោះ។ ផ្ទុយទៅវិ ញ
ព្រះវិ ញ្ញា ណបរិ សុទ្ធមិនសព្វព្រះទ័យនឹងភាពក្រអឺតក្រទម ការស្វែងរកប្រយោជន៍
ផ្ទា ល់ខ្លួន ការអួតអាង ឬការឈ្លា នពានឡើយ ពីព្រោះអ្វីៗទាំ ងនេះជាលក្ខណៈនៃ
និស្ស័យរបស់សត្វសាហាវ។

ព្រាបសណ្ឋិ តលើអ្នក
វាមានសារៈសំខាន់ណាស់សម្រាប់យើង ក្នុងការយល់ថា ព្រាប
(ព្រះវិ ញ្ញា ណបរិ សុទ្ធ) មិនត្រឹមតែយាងចុះមកលើព្រះយេស៊ូវប៉ុណ្ណោះ ទេ ប៉ុន្តែទ្រង់ក៏
សណ្ឋិ ត និងគង់នៅលើព្រះអង្គផងដែរ។ ព្រះយេស៊ូវមិនដែលមានព្រះបន្ទូល ឬធ្វើ
អ្វីមួយដែលធ្វើឲ្យសត្វព្រាបភ័យ ហើយហើរចេញពីទ្រង់ឡើយ។ តាមធម្មជាតិ សត្វ
ព្រាបគឺជាសត្វស្លូតបូត និងងាយភ័យខ្លា ច។ ដូចគ្នា នេះដែរ ព្រះវិ ញ្ញា ណបរិ សុទ្ធ
(ដែលតំណាងដោយសត្វព្រាប) ក៏មានភាពទន់ភ្លន់ និងងាយរងការប៉ះពាល់
ផងដែរ។ ប្រសិនបើយើងនិយាយ ឬប្រព្រឹត្តអ្វីដែលផ្ទុយនឹងព្រះហឫទ័យរបស់ទ្រង់
ជាអ្វីដែលនាំ ឲ្យព្រះវិ ញ្ញា ណបរិ សុទ្ធព្រួយព្រះទ័យ នោះទ្រង់នឹងដកថយចេញ ដូច
សត្វព្រាបដែលហើរចេញទៅយ៉ា ងស្ងៀមស្ងា ត់។ ដូច្នេះ សូមយើងពិនិត្យមើលថា
ព្រះគម្ពីរបង្រៀនអ្វីខ្លះដែលទាក់ទាញព្រះវិ ញ្ញា ណបរិ សុទ្ធឲ្យគង់នៅជាមួយយើង
ហើយអ្វីខ្លះដែលជំរុ ញឲ្យទ្រង់ដកថយចេញ។

មិនត្រូវឲ្យមានពាក្យអាក្រក់ណាមួយចេញពីមាត់អ្នករាល់គ្នា
ឡើយ ចូរបញ្ចេញតែពាក្យណាដែលល្អ  សម្រាប់នឹងស្អា ងចិត្ត
តាមត្រូវការ ដើម្បីឲ្យបានផ្ដល់ព្រះគុណដល់អស់អ្នកដែល
ស្ដា ប់ កុំធ្វើឲ្យព្រះវិ ញ្ញា ណបរិ សុទ្ធនៃព្រះបានព្រួយព្រះហឫទ័យ
ដែលទ្រង់សៅចំណាំ អ្នករាល់គ្នា ទុកសម្រាប់ដល់ថ្ងៃ
ប្រោសលោះនោះឡើយ ចូរខំដកគ្រប់ទាំ ងសេចក្ដីជូរល្វីង ក្ដៅ
ក្រហាយ កំហឹង ឈ្លោះ ឡា ជេរប្រមាថ នឹងគ្រប់ទាំ ងសេចក្ដី

អាក្រក់ ចេញពីពួកអ្នករាល់គ្នា ទៅ ចូរមានចិត្តសប្បុរសនឹងគ្នា
ទៅវិ ញទៅមក ព្រមទាំ ងមានចិត្តទន់សន្ដោ ស ហើយអត់ទោស
គ្នា  ដូចជាព្រះទ្រង់បានអត់ទោសឲ្យអ្នករាល់គ្នា  ដោយព្រះគ្រីស្ទ
ដែរ។ (អេភេសូរ 4:29-32)

តើអាកប្បកិរិ យាអ្វីខ្លះដែលធ្វើឲ្យព្រះវិ ញ្ញា ណបរិ សុទ្ធព្រួយព្រះទ័យ?

សេចក្ដីជូរល្វីង ក្ដៅ ក្រហាយ កំហឹង ឈ្លោះ ឡា ជេរប្រមាថ នឹងគ្រប់ទាំ ងសេចក្ដី
អាក្រក់។ អ្វីទាំ ងអស់នេះសុទ្ធតែផ្ទុយពីនិស្ស័យរបស់កូនចៀម។

តើគុណលក្ខណៈអ្វីខ្លះដែលទាក់ទាញព្រះវិ ញ្ញា ណបរិ សុទ្ធ?

មានចិត្តសប្បុរសនឹងគ្នា ទៅវិ ញទៅមក ព្រមទាំ ងមានចិត្តទន់សន្ដោ ស ហើយអត់
ទោសគ្នា ។ អ្នកឃើញទេថា នៅកន្លែងណាដែលព្រះវិ ញ្ញា ណបរិ សុទ្ធមិនបានឃើញ
អត្តចរិ តរបស់កូនចៀម ទ្រង់មិនអាចសណ្ឋិ ត និងគង់នៅទីនោះបានឡើយ។ ដូច្នេះ
គន្លឹះនៃការមានវត្តមានដ៏គង់ជាប់របស់ព្រះវិ ញ្ញា ណបរិ សុទ្ធនៅក្នុងជីវិ តរបស់យើង
គឺការខិតខំបណ្ដុះ និស្ស័យរបស់កូនចៀម។

បុគ្គលសំខាន់បំផុត
នៅពេលព្រាបយាងចុះមកលើយើង និងសណ្ឋិ តនៅជាមួយយើង ដោយជួយឲ្យ
យើងមាននិស្ស័យនៃកូនចៀម វាមានប្រយោជន៍សម្រាប់យើង ក្នុងការយល់ដឹង
បន្ថែមអំពីថា “សេចក្ដីសន្យារបស់ព្រះវរបិតា” គឺព្រះវិ ញ្ញា ណបរិ សុទ្ធ ពិតជានរណា។

ការពិតដំបូង និងសំខាន់បំផុតអំពីព្រះវិ ញ្ញា ណបរិ សុទ្ធ គឺថា ទ្រង់ជាបុគ្គលមួយ
ព្រះអង្គ ហើយជាបុគ្គលដ៏សំខាន់បំផុត! វាពិតជាចាំបាច់ណាស់ដែលអ្នកជឿទាំ ង
អស់ត្រូវទទួលស្គា ល់សេចក្ដីពិតនេះ។ ព្រះវិ ញ្ញា ណបរិ សុទ្ធមិនមែនគ្រាន់តែជា
ឥទ្ធិពល មិនមែនគ្រាន់តែជាគោលលទ្ធិ ឬជាគំនិតទ្រឹស្ដីអរូ បីនោះទេ។ ទ្រង់ជា
បុគ្គលពិតប្រាកដ ដូចជាឪពុកម្ដា យ កូនប្រុ ស ឬកូនស្រីរបស់អ្នកដែរ។ តើអ្នកធ្លា ប់
គិតអំពីទ្រង់ក្នុងន័យនេះដែរឬទេ?

មិនត្រឹមតែប៉ុណ្ណោះ  ទ្រង់ក៏ជាព្រះអម្ចា ស់ផងដែរ។ ដូចដែលព្រះជាព្រះវរបិតា ជា
ព្រះអម្ចា ស់ និងព្រះរាជបុត្រា ជាព្រះអម្ចា ស់ នោះព្រះវិ ញ្ញា ណបរិ សុទ្ធក៏ជា
ព្រះអម្ចា ស់ដូចគ្នា ។ ហេតុដូច្នេះហើយ យើងត្រូវប្រគល់ខ្លួនចុះចូលចំពោះទ្រង់
ទាំ ងស្រុ ង ដោយមានចិត្តជឿទុកចិត្ត និងស្ដា ប់បង្គា ប់។ ការចុះចូលរបស់យើង
ចំពោះព្រះវរបិតា និងព្រះរាជបុត្រា មិនអាចលើសពីការចុះចូលរបស់យើងចំពោះ
ព្រះវិ ញ្ញា ណបរិ សុទ្ធបានឡើយ។

នៅពេលអ្នក និងខ្ញុំចាប់ផ្ដើមឆ្លើយតបចំពោះភាពជាព្រះអម្ចា ស់របស់
ព្រះវិ ញ្ញា ណបរិ សុទ្ធ នោះយើងក៏នឹងចាប់ផ្ដើមមានចិត្តគោរពកោតខ្លា ចទ្រង់ ដូច
ដែលយើងគោរពចំពោះព្រះវរបិតា និងព្រះរាជបុត្រាដែរ។ ខ្ញុំជឿជាក់ថា អ្វីដែលខ្ញុំ
កំពុងចែករំលែកនេះ នឹងជួយឲ្យអ្នកមានអាកប្បកិរិ យាដ៏ត្រឹមត្រូវចំពោះ
ព្រះវិ ញ្ញា ណបរិ សុទ្ធ។

តម្រូវការនៃការមានចិត្តរសើបចំពោះ
ព្រះវិ ញ្ញា ណបរិ សុទ្ធ
បើសិនជាព្រះយេស៊ូវត្រូវការព្រះវិ ញ្ញា ណបរិ សុទ្ធ នោះយើងកាន់តែត្រូវការទ្រង់
ទៅទៀត! គ្មា នអ្វីអាចជំនួសព្រះវិ ញ្ញា ណបរិ សុទ្ធបានឡើយ ពីព្រោះទ្រង់ជាព្រះអង្គ
ដែលយើងមិនអាចខ្វះបាន។ ដូច្នេះ យើងត្រូវមានទំនាក់ទំនងដ៏ជិតស្និទ្ធ និងផ្ទា ល់
ខ្លួនជាមួយទ្រង់។ តើការនេះទាមទារអ្វី? វាទាមទារអ្វីដូចគ្នា នឹងទំនាក់ទំនងដ៏ល្អគ្រប់
យ៉ា ងដែរ គឺការមានចិត្តរសើបចំពោះគ្នា ទៅវិ ញទៅមក។ ជឿខ្ញុំចុះ
ព្រះវិ ញ្ញា ណបរិ សុទ្ធតែងតែមានចិត្តរសើបចំពោះយើង។ ប៉ុន្តែ យើងក៏ត្រូវរៀនមាន
ចិត្តរសើបចំពោះទ្រង់វិ ញដែរ។

ក្នុងបទសម្ភា សន៍មួយដែលខ្ញុំធ្លា ប់ផ្ដល់ឲ្យទស្សនាវដ្ដីគ្រីស្ទបរិ ស័ទ គេបានសួរខ្ញុំ
អំពីបទពិសោធន៍របស់ខ្ញុំ បន្ទា ប់ពីបានបម្រើព្រះអម្ចា ស់អស់រយៈពេលជាច្រើនឆ្នាំ ។
ពួកគេសួរថា៖ “តើលោកមានអ្វីដែលសោកស្ដា យដែរឬទេ?” ខ្ញុំបានបង្អង់បន្តិច
ហើយបន្ទា ប់មកខ្ញុំបាននិយាយថា៖ "បាទ។ នៅពេលខ្ញុំក្រឡេកមើលជីវិ តជា
គ្រីស្ទបរិ ស័ទរបស់ខ្ញុំឡើងវិ ញ ប្រសិនបើមានអ្វីដែលខ្ញុំប្រាថ្នា ចង់កែប្រែ នោះគឺគ្រា
ដែលខ្ញុំមិនបានមានចិត្តរសើបចំពោះព្រះវិ ញ្ញា ណបរិ សុទ្ធ”។

គន្លឹះនៃភាពជោគជ័យក្នុងការរៀនដើរតាមការដឹកនាំ របស់ព្រះវិ ញ្ញា ណបរិ សុទ្ធ គឺការ
មានចិត្តរសើបចំពោះព្រះនិស្ស័យពិតរបស់ទ្រង់ គឺនិស្ស័យរបស់ព្រាប។

ការឆ្លើយតបរបស់យើង
ប្រសិនបើអ្នក និងខ្ញុំប្រាថ្នា ចង់ឲ្យព្រះវិ ញ្ញា ណបរិ សុទ្ធយាងមកសណ្ឋិ ត និងគង់នៅ
ជាមួយយើង នោះយើងត្រូវអនុញ្ញា តឲ្យទ្រង់មានសិទ្ធិពេញលេញលើគ្រប់ផ្នែកនៃ
ជីវិ តរបស់យើង។ នៅពេលនោះ ទ្រង់នឹងបង្រៀនយើង ហើយកែប្រែយើងឲ្យមានរូ ប
ភាពដូចព្រះយេស៊ូវគ្រីស្ទ។ ទ្រង់នឹងជួយយើងឲ្យបន្តលះបង់ជីវិ តរបស់ខ្លួនថ្វា យ
ដល់ព្រះគ្រីស្ទ និងដល់រូ បកាយរបស់ទ្រង់ គឺពួកជំនុំ។ នៅពេលអ្នកវង្វេងចេញពីផ្លូវ

ទ្រង់នឹងដាស់តឿនអ្នក។ នៅពេលយើងស្ដា ប់បង្គា ប់ដោយចិត្តស្មោះ ត្រង់ និង
បរិ សុទ្ធ ទ្រង់នឹងប្រទានអំណរដល់យើង។ យូរៗទៅ ជីវិ តខាងវិញ្ញា ណរបស់យើង
នឹងចាស់ទុំឡើង ដែលអ្នកនឹងមិនធ្វើឲ្យព្រាបហោះចេញពីអ្នកទៅឡើយ។

ប្រសិនបើអ្នកប្រាថ្នា ចង់បានការផ្លា ស់ប្រែ ដើម្បីមានទំនាក់ទំនងកាន់តែជិតស្និទ្ធ
និងស៊ីជម្រៅជាមួយកូនចៀម និងសត្វព្រាប នោះអ្នកអាចអធិស្ឋា នតាម
សេចក្តីអធិស្ឋា ននេះឥឡូវនេះ៖

ឱព្រះអម្ចា ស់យេស៊ូវអើយ! ទូលបង្គំសូមប្ដេជ្ញា ចិត្តចំពោះទ្រង់ជាថ្មីម្ដងទៀត។ ទូល
បង្គំសូមបន្ទា បខ្លួននៅចំពោះទ្រង់ ទទួលការអត់ទោសពីទ្រង់ ហើយចាប់តាំ ងពីថ្ងៃ
នេះតទៅ សូមឲ្យទូលបង្គំរស់នៅដោយអំណាចដែលមកពីព្រះវិ ញ្ញា ណបរិ សុទ្ធរបស់
ព្រះអង្គ។ ទូលបង្គំសូមថ្វា យជីវិ តរបស់ខ្លួនជារៀងរាល់ថ្ងៃសម្រាប់ទ្រង់ ដោយដើរ
ក្នុងភាពបរិ សុទ្ធ និងភាពស្លូតបូត និងបង្ហា ញពីនិស្ស័យរបស់កូនចៀម។

សូមឲ្យព្រាប គឺព្រះវិ ញ្ញា ណបរិ សុទ្ធ បង្កើតនិស្ស័យរបស់ព្រះយេស៊ូវ ដែលជា
កូនចៀម នៅក្នុងទូលបង្គំ ដើម្បីឲ្យទូលបង្គំអាចឈរយ៉ា ងរឹ ងមាំ  និងទទួលជ័យជម្នះ
នៅក្នុងថ្ងៃដ៏ពិបាកដែលកំពុងមកដល់ និងថ្ងៃដែលនឹងមកខាងមុខ ដោយស្ដា ប់
បង្គា ប់ព្រះអង្គទាំ ងស្រុ ង និងបម្រើព្រះអង្គដោយស្មោះ ត្រង់ជានិច្ច។អាម៉ែន!

“«តាមគំរូ របស់ព្រះ
អាពាហ៍ពិពាហ៍គឺជាសេចក្ដីសញ្ញា

ដែលភាគីនីមួយៗលះបង់ជីវិ ត
សម្រាប់ភាគីម្ខា ងទៀត ហើយ
បន្ទា ប់មករស់នៅក្នុងជីវិ តថ្មី
តាមរយៈភាគីម្ខា ងទៀត ។»”

ដេរេក ព្រីនស៍

